
Түйін: Бұл мақала жаңа фитопрепараттар алу үшін перспективті болып табылатын жусан туы-
сының түрі Artemisia Schrenkiana Ledeb өсімдігінің өткір уыттылығын зерттеуге арналған. Artemisia 
Schrenkiana Ledeb. Қазақстандағы жусан тұқымының эндемикалық өкілі болып табылады және бо-
лашақта практикалық медицинада қолдануға болатын шикізаттың қол жетімділігі мен көптеген 
әсерлердің болуына байланысты белгілі бір қызығушылық тудырады. Өткір уыттылықты зерт-
теу мақсатында ақ тышқандарға тәжірибелік жұмыстар жүргізілді. Өсімдік сығындысы жануарлар-
ға тиісті дозада зонд арқылы пероральды енгізілді. Барлық тәжірибелік және бақылау топтарының 
жануарларының (эксперимент соңында) негізгі мүшелеріне (бүйрек және бауыр) патоморфология-
лық зерттеулер жүргізілген. Зерттеу нәтижелері Шренк жусанының сығындысын улы емес зат-
тар класына жатқызуға мүмкіндік береді.
Түйінді сөздер: уыттылық, экстракт, Artemisia Schrenkiana Ledeb., доза, дәрілік өсімдіктер. 

ИССЛЕДОВАНИЕ СОСТОЯНИЯ ОБЩЕЙ 
ТОКСИЧНОСТИ РАСТИТЕЛЬНОГО ЭКСТРАКТА 
ARTEMISIA SCHRENKIANA LEDEB

Резюме: Данная статья посвящена изучению острой токсичности  
растений рода полыни Artemisia Schrenkiana Ledeb, которое яв-
ляется  перспективном для получения получении новых фитоп-
репаратов.  Artemisia Schrenkiana Ledeb. является эндемическим 
представителем рода полыни в Казахстане и вызывает опреде-
ленный интерес в виду доступности сырья и наличия множества 
эффектов, которые могут применены в практической медици-
не в перспективе. Экспериментальные работы по изучению ост-
рой токсичности проводились на белых мышах. Экстракт расте-
ния вводили животным перорально через зонд в соответствую-
щих дозах. Было проведено патоморфологические исследова-
ния основных органов элиминации лекарств  (почки и печень) 
во всех опытных и контрольной группах (в конце эксперимен-
та). Результаты исследований позволяют отнести  экстракт по-
лыни Шренка к классу нетоксичных веществ.
Ключевые слова: токсичность, экстракт, Artemisia Schrenkiana 
Ledeb.,доза, лекарственные растения.

N. B. Yerkenova1, E. M. Satbayeva1, A. Ydyrys2, 
Z. Zh. Bаtagoeva1, B.A. Abdullayeva2, N. Abdolla2, S. Syraiyl2

1 Asfendiyarov Kazakh National Medical University 
2Kazakh National University named after al-Farabi, biomedicine re-
search center

INVESTIGATION OF THE STATE OF GENERAL TOXICITY 
OF ARTEMISIA SCHRENKIANA LEDEB PLANT EXTRACT

Resume: This article is devoted to the study of acute toxicity of 
plants of the wormwood genus Artemisia Schrenkiana Ledeb, which 
is promising for obtaining new phytopreparations.  Artemisia Schren-
kiana Ledeb. it is an endemic representative of the genus of worm-
wood in Kazakhstan and arouses some interest in view of the avail-
ability of raw materials and the presence of many effects that can 
be applied in practical medicine in the future. Experimental work on 
the study of acute toxicity was carried out on white mice. The plant 
extract was administered orally to animals through a probe in ap-
propriate doses. Pathomorphological studies of the main organs of 
drug elimination (kidneys and liver) were carried out in all experimen-
tal and control groups (at the end of the experiment). The results of 
the research allow us to attribute the extract of  Artemisia Schrenki-
ana Ledeb to the class of non-toxic substances.
Keywords: toxicity, extract, Artemisia Schrenkiana Ledeb., dose, 
medicinal plant.

Ф
А
РМ

А
Ц
И
Я

К
А
ЗА

ХС
ТА

Н
А

92

ЭКСПЕРИМЕНТАЛЬНАЯ  И  КЛИНИЧЕСКАЯ  ФАРМАКОЛОГИЯ



Кіріспе 
Қазіргі таңда өсімдік сығындылары косметика, парфю-
мерия, фармацевтика және тамақ өнеркәсібінде кеңінен 
қолданылатыны бізге мәлім. Дәрі-дәрмектерге, экстрак-
тілерге және басқа да табиғи өнімдерге қызығушылық 
синтетикалық заттармен салыстырмалы түрде алып қа-
рағанда олардың адам ағзасына төзімділігі және аз жа-
ғымсыз әсерлерінің болмауы немесе салыстырмалы 
түрде төмен деңгейде болуымен байланысты. Алына-
тын биологиялық өнімдердің негізгі сипаттамалары олар-
дың биоактивтілігі және уыттылығы жоқ ұсынылған до-
за аралығы. Шикізат пен дайын өнімнің қауіпсіздігі мен 
уыттылығы деңгейін сенімді анықтауға физика-химия-
лық және биологиялық әдістерді кешенді пайдалану ар-
қылы қол жеткізуге болады.  Биологиялық объектілер-
ден алынған өнімдерді кешенді зерттеу ғана физиоло-
гиялық белсенді заттардың (ФАВ) бір-бірімен және ор-
ганизмдердің тірі жүйелерімен өзара әрекеттесуінің то-
лық биологиялық көрсеткіштерін және қауіпсіз пайдала-
нудың шекті дозаларын анықтауға мүмкіндік береді [1]. 
Қазақстанның басты байлығының бірі - дәрілік өсімдік-
тер екені белгілі. Осыған сәйкес отанымыздың дәрілік 
өсімдіктерін жаппай зерттеу жұмыстары жүргізіліп, алын-
ған зерттеу нәтижелері бойынша дәрілік өсімдіктерді сан 
алуан мақсатта пайдалану, оның перспективтілігін анық-
тау зерттеушілердің негізгі мақсаты десек болады. Дә-
рілік өсімдіктің ішінде Asteraceae тұқымдасы, Artemisia 
туыcының өсімдіктері ежелден-ақ қолданыста екені, түр-
лі әдебиет көздерінен алынған деректер бойынша бізге 
мәлім. Жусан түрлерін зерттеу нәтижесінде алынған оң 
қорытындылар бойынша, өсімдіктерден сан алуан био-
логиялық активті қоспалар, дәрі-дәрмектер, жақпа май 
сияқты түрлі дәрілік заттар өндіріліп пайдаланылған [2,3]. 
Қазақстанда кездесетін жусан туысының эндемдік түр-
лері де аз емес, жалпы саны 12 түрге жуықтайды. Соны-
мен қатар, жусан өсімдіктеріне жаппай жүргізілген зерт-
теулер саны сан алуан болғанымен, Artemisia туысының 
кейбір түрлері қазіргі таңға дейін толық не мүлде зерт-
телмеген. Осыған сәйкес, Artemisia Schrenkiana Ledeb 
өсімдігінің фитохимиялық құрамы, уыттылығы мен фар-
макологиялық белсенділігі туралы әлі күнге дейін дерек-
тер берілмеген, яғни жусан туысының бұл түріне зерт-
теу жүргізілмеген. 
Әдебиет деректері бойынша жусан туысының уытты-
лығы зерттелген жұмыс қорытындыларын мысал ретін-
де қарастыруға болады. Бұл салада  Огбол және оның 
зерттеушілер командасы Artemisia annua өсімдігінің жа-
пырақ сығындысының өткір уыттылығын анықтау мақса-
тында өсімдік экстрактісінің 1000, 2000, 2500 мг/кг доза-
сында егеуқұйрықтарға ішастарішілік енгізу арқылы зерт-
теу жүргізген. Олар түрлі параметрлерді ескере отырып 
бақылау жүргізген болатын, мысалы, зәр мен нәжістің 
нормадан жоғары деңгейде болуы жануарлардың қорек 
пен суды тұтынуы да ескерілген. Гематологиялық көр-
сеткіштер бойынша, атап айтқанда эритроциттер, лей-
коциттер, гемоглобин, эритроциттердің орташа мөлше-
рі, гемоглобиннің орташа мөлшері, эритроциттердегі ге-

моглобиннің орташа концентрациясы, тромбоциттер мен 
лимфоциттердің кейбір маңызды көрсеткіштері зерттеу-
ге алынған. Жалпы қысқа мерзімді зерттеу нәтижесі бо-
йынша өсімдік сығындысы төмен уыттылықты көрсет-
кен болатын [4].
A. abyssinica және A. inculta жерүсті бөліктерінен жа-
салған этанолды сығындыларының жедел және созыл-
малы уыттылығын анықтау мақсатында Куреши және 
оның зерттеу командасы зерттеу жұмысын жүргізген. 
A. inculta сығындысында уыттылық белгілері анықтал-
маған, алайда экстракттің 3г/кг дозасында тыныс алу-
дың жеделдеуі сияқты әсер көрсеткен.  Осындай әсер-
дің көрініс табуы сығындыда ащы заттардың болуымен 
байланыстырады. Созылмалы уыттылықты зерттеу ба-
рысында екі жануарда көз қабынуы анықталған,  ал бас-
қа ауытқу белгілері байқалған жоқ [5] . 
Ал жусанның A. santolinifolia және A. tournefortiana түр-
лерінің уыттылығын анықтау мақсатында жүргізілген 
зерттеу жұмысында, жануарларға өсімдік сығындыла-
рының ең төменгі дозасы ретінде 50 - 400мг/кг және ең 
жоғары 2000 - 4000мг/кг дозасы ішастарішілік енгізу ба-
рысында летальды нәтиже анықталмаған. Сонымен қа-
тар, бірінші тәулік пен келесі уақыттарда ешқандай ула-
ну әсерлері байқалмаған, алайда сығындыны енгізген-
нен кейін тордағы жануарлардың белсенділігінің бірша-
ма жоғарылағаны байқалғанымен, бір-екі сағаттың ішін-
де қайта қалпына келген [6]. 
Жусан туысының уыттылығын анықтауға жүргізілген зерт-
теу жұмыстарының нәтижелері бойынша әдебиет де-
ректерін талдай отырып, Artemisia туысы өсімдіктерінің 
уыттылық жағдайы төмен деңгейде екені анықталып 
отыр. Дегенмен әр өсімдің түрінінің экологиялық орта-
сына қарай ерекшелігі болатынын ескерсек, Қазақстан-
дағы жусан тұқымының эндемикалық өкілі болып табы-
латын және практикалық медицинада қолдануға мүм-
кіндігі бар Artemisia Schrenkiana Ledeb өсімдігін зерттеу 
маңызды саналады.
Зерттеу жұмысының мақсаты: Artemisia Schrenkiana 
Ledeb. өсімдік сығындысының жедел және жеделасты 
уыттылығын анықтау.
Зерттеу материалдары мен әдістері 
Artemisia Schrenkiana Ledeb. өсімдік экстрактісі әл-Фа-
раби атындағы ҚазҰУ, химия факультетінің фитохимик-
терімен бірлесе отырып «Дәрілік өсімдіктер зерттеу» ор-
талығында алынды. Жиналып алынған өсімдік материа-
лынан 78°C температурада 48 сағат бойы 95% этанол-
ды қолдана отырып, үздіксіз ыстық экстракция арқылы 
сығынды алынды. Жалпы мөлшерде 1500 гр өсімдіктің 
гель тәрізді экстрактісі алынған.
Өсімдік экстрактісінің уыттылығын зерттеу ҚР фарма-
кологиялық комитеті бекіткен әдістемелік ұсынымдарға 
сәйкес жүргізілді. Зертханалық жануарлармен жүргізіле-
тін барлық зерттеу жұмыстары зерттеу және өзге де ғы-
лыми мақсаттар үшін пайдаланылатын омыртқалы жа-
нуарларды қорғау жөніндегі Еуропалық Конвенцияда қа-
былданған қағидаларға сәйкес келетін зерттеу жүргізу-
ші ұйымда қабылданған шартты операциялық рәсімдер 

негізінде, жануарлармен жұмыс істеудің жалпы қабыл-
данған этикалық нормаларына сәйкес орындалды [7].
Тәжірибеге жалпы тұқымы белгісіз дене массасы 18,0-
22,0г болатын, төрт топқа топтастырылған, әр топқа 6 
ақ тышқандар алынды (алдын ала 14 күн карантин сақ-
талған). Жедел уыттылығын анықтау мақсатында алдын 
ала 3200 мг/кг, 2000 мг/кг, 1600 мг/кг үш түрлі дозада да-
йындалған өсімдіктің сығындысы жануарларға ауыз қуы-
сына металл зонд арқылы берілді. Әрбір тәжірибеге де-
йін барлық жануарларға кешкі уақытта азық берілмеді, 
алайда суға шектеу қойылмады. Тәжірибе жүргізілмес 
бұрын әр жануардың дене салмағы анықталды. Жеде-
ласты уыттылығын анықтау 3 аптаға созылды.
Сығынды берілгеннен кейін жанурлар 24 сағат бойы үз-
діксіз бақылауда болды. Эксперимент барысында жа-
нуарлардың жалпы жағдайы үнемі бақылауды болып, 
тіркеліп отырды, оның ішінде: мінез-құлықтың және де-
не салмағының өзгеруі, қозғалыс белсенділігінің қар-
қындылығы мен сипаты, , қаңқа бұлшықеттерінің тону-
сы, тактильді, ауырсыну, дыбыс және жарық сигналда-
рына реакциясы, тыныс алуының жиілігі мен тереңдігі, 
тамақ-су қабылдау, көздің және тері түсінің өзгеруі жә-
не т.б. негізгі белгі ретінде алынды. 
Уыттылықтың патоморфологиялық көрінісі тәжірибе со-
ңында жануарлардың бүйрек, бауыр мүшелерінің мак-
ро- және микроскопиялық зерттеуі бойынша бағаланды. 
Зерттеу нәтижелері және оларды талқылау
Эксперимент нәтижесі бойынша патологиялық көрініс-
тер байқалған жоқ. Сонымен қатар, жануарлардың мо-
торикалық белсенділігі алынған ең жоғары 3200мг/кг до-
зада экстракт берілгеннен кейін біршама төмендеп, жа-
нуарлардың седативті жағдайы алғашқы 15 минут ішін-
де байқалды. Әдеби деректерге шолу жасау барысын-
да, жусан туысының зерттелген түрі A. abyssinica экст-
рактісі айтарлықтай уыттылық деңгейін көрсетпегені-
мен, 3000мг/кг-да жануарлардың моторикалық белсен-
ділігі біршама төмендейтіні анықталған. 
Басқа дозада сығынды берілген топтарында тышқан-
дардың физикалық белсенділігінде ешқандай өзгеріс 
анықталмады. Сонымен қатар, зерттеу нәтижелері жұ-
мыс барысының бүкіл кезеңінде патологиялық көрініс-
тердің болмауы мен жалпы көрсеткіштердің өзгермеге-

нін көрсетеді. Барлық топтағы жануарлар белсенділігі 
өзгеріссіз болды, тыныс алу, орталық нерв жүйелері кө-
рінісінен ешқандай өзгеріс белгілер анықталмады және 
интоксикациялық сипаты байқалмады. Жануарлардың 
тамақтануы мен су қабылдауында айтарлықтай өзге-
ріс болмады. Жануарлардың ішкі мүшелерінің (бауыр, 
бүйрек) гистологиялық зерттеу қорытындысы бойынша 
жалпы жағдайы өзгеріссіз және патологиялық сипаттар 
анықталмады. Сонымен қатар, жануарлар арасында 
өлім-жітім болмағандықтан, LD50 есептеу мүмкін емес. 
Макроскопиялық зерттеу. Эксперименттік топтар жа-
нуарларының ішкі мүшелері дұрыс анатомиялық фор-
мада, өзгеріссіз және анатомиялық орналасуы да дұ-
рыс екендігі анықталды. Бауыр мен бүйрек мүшелері-
нің формалары мен көлемі өзгеріссіз. Бауыр капсуласы 
жұқа, әрі түссіз, ал ұлпасының  түсі  нормалық жағдайда 
болатындай қоңыр, өзгеріс анықталған жоқ. Сондай-ақ, 
бүйрек формасы мен көлемі де бақылау тобындағы жа-
нуарлардың бүйрегінен айырмашылығы анықталмады.  
Гистологиялық зерттеу. Сәйкесінше дозада берілген 
жануар топтарының бүйрек және бауыр мүшелері гисто-
логиялық зерттеуге алынды. Зерттеу барысында анық-
талғандай, сығындының 2000 мг/кг, 1600 мг/кг дозасы 
берілген жануарлардың бауыр мен бүйрек мүшелерінің 
жалпы гистологиялық құрылымы бақылау тобымен са-
лыстырғанда айтарлықтай өзгеріс анықталған жоқ. Сон-
дай-ақ, ең жоғары 3200 мг/кг дозасында өсімдік сығын-
дысы берілген жануарлардың бауыр капсуласының гис-
тоқұрылымы сақталғанымен, кейбір құрылымдық өзге-
рістер көрініс табады. Паренхиманың сәулелік-радиал-
ды құрылымы қадағаланды [8]. Паренхимада ұсақ фо-
кальды центрилобулярлы және порталды лимфоцитар-
лық инфильтрациялар байқалды (сурет 1.A). Орталық ар-
терия мен венада эритростаз байқалды (сурет 1. А, Б). 
Басқа да зерттеу жұмыстарының нәтижелерімен салыс-
тырып қарайтын болсақ, мысалы Artemisia annua өсімді-
гінің жапырақ сығындысының өткір уыттылығын анықтау-
да өсімдік экстрактісінің ең жоғары дозасы ретінде 2750 
мг/кг алынған және нәтиже бойынша  сығындының ле-
тальды дозасы (LD50) дене салмағының 2750 мг/кг екен-
дігі анықталды. Жалпы қысқа мерзімді зерттеу нәтижесі 
бойынша өсімдік сығындысы төмен уыттылықты көрсет-

Сурет 1. А – ірі және кіші қантамырлардағы эритростаз, периваскулярлы лимфоцитарлық инфильтрация; Б 
– орталық венадағы эритростаз, ұсақ фокальды инфильтрат. Бояу H&E, А - х100; Б - х400 үлкейтілген.

кен болатын [4]. Яғни, біз зерттеуге алған 3200 мг/кг до-
засы максималды болып есептелінеді және де леталь-
ды нәтиже болмағанын атап өту қажет. 
Сонымен қатар, бүйрек мүшесінің гистологиялық пре-
паратын зерттеу барысында, бүйрек капсуласының гис-
тологиялық құрылымы сақталған. Қыртысты және милы 
заттарының құрылымы сақталған. Ірі және ұсақ қан та-
мырларындағы эритростаз (сурет 2.А) және милы заты-
ның интерстицийінде плазма байқалды [9] (сурет 2.Б). 
Қорытынды. Зерттеу нәтижелерін саралай келе, ішкі мү-
шелердің макро- және микроскопиялық зерттеу қорытын-
дысы бойынша, өсімдік сығындысының түрлі дозаларын 
жануарларға бір ретті және бірнеше рет қайталап 3 апта 
бойы пероральды метал зонт арқылы берілуі айтарлық-

Сурет 2. А – үлкен және кіші тамырлардағы эритростаз; Б – милы затындағы каналша-
лар арасында плазманың болуы көрінді. Бояу H&E, А - х100; Б - х200 үлкейтілген.

тай жалпы патологиялық және ішкі органдардың специ-
фикалық деструктивті өзгерістері анықталмады. Алай-
да зерттеу нәтижелерін талдау барысында көрсетілген-
дей, 3200 мг/кг дозасы максималды доза ретінде алын-
ғандықтан жануарлардың ішкі мүшелерінде үлкен және 
кіші тамырлардағы эритростаз бақыланған. Бұл алын-
ған нәтижелер Artemisia Schrenkiana Ledeb. өсімдік сы-
ғындысының уытты эффектісі анықталмағанын көрсе-
теді және де өсімдік экстрактісін уыттылығы жоқ препа-
раттарға жатқызуға болады. 
Бұл ғылыми зерттеу жұмысы Қазақстан Республикасы 
Білім және ғылым министрлігінің Ғылым комитеті қаржы-
ландырған «AP13067924» гранттық жобаның қаржылан-
дыруымен жүргізілді.

